
“Azərbaycanın uğurlarının beynəlxalq 
səviyyədə etiraf edilməsi qürurvericidir” 

Qeyd etmək lazımdır ki, siya-
hı tərtib edilən zaman ölkələrin 
iqtisadi vəziyyəti, hərbi gücü, si-
yasi təsir dairəsi, dünyada liderli-
yi, habelə beynəlxalq təşkilatlara 
üzvlük və iştirakı daxil olmaqla 
bir sıra amillər nəzərə alınıb. 
Azərbaycan siyahıda iki yüz 
dövlət arasında 45-ci yerdə 
qərarlaşıb. Əlamətdar haldır 
ki, ölkəmiz cari ildə əldə etdiyi 
uğurlara görə, bir neçə Avropa 
ölkəsini --Xorvatiya, Çexiya, 
Latviya, Rumıniya, Slovakiya, 
Sloveniya, Estoniya və Portuqa-
liyanı geridə qoyub. Bu mühüm 
xəbər ölkə ictimaiyyətinin ən 
müxtəlif təbəqələri arasında dərin 

məmnunluq hissi doğurub. Bu 
barədə söz düşəndə Bakı Dövlət 
Universitetinin tarix fakültəsinin 
baş müəllimi, tarix üzrə fəlsəfə 
doktoru Atamoğlan Məmmədli 
dedi: 

– Hesab edirəm ki, ABŞ-
ın “U.S.News & World Re-
port” kimi nüfuzlu jurnalında 
müstəqil Azərbaycan dövlətinin 
2019-cu ildə dünyanın ən güclü 
ölkələrinin reytinq siyahısında 
kifayət qədər yüksək pillədə yer 
alması olduqca qürurvericidir. 

Bu, bir reallıqdır ki, müstəqil 
Azərbaycan dövləti son illər 
siyasi, iqtisadi, diplomatik 
sahələrdə böyük uğurlar əldə 
etmiş, regionun və dünyanın 
lider dövlətlərindən birinə 
çevrilmişdir. Prezident İlham 
Əliyevin müdrik daxili və xarici 
siyasət kursu dövlətimizin və 
xalqımızın milli maraqlarına 
xidmət edir. Bu gün Cənubi 
Qafqaz regionunda heç bir bö-
yük iqtisadi layihə Azərbaycan 
dövlətinin razılığı və iştirakı 

olmadan həyata keçirilə bilməz. 
Rəsmi Bakı regionda və bütün 
dünyada söz sahibidir. Mən bir 
Azərbaycan ziyalısı olaraq bun-
dan sonsuz qürur duyuram. 

Hamı kimi, mən də əminəm 
ki, müstəqil Azərbaycanın 
yaxın gələcəkdə uğurları 
daha da artacaq. Fikrimcə, 
son vaxtlar ölkəmizdə uğur-
la aparılan kadr və struktur 
islahatları dövlətimizin daha 
da güclənməsinə və xalqımızın 
rifahının yaxşılaşmasına səbəb 
olacaq. 

Sonda bir daha vurğula-
maq istəyirəm ki, müstəqil 
Azərbaycanın uğurlarının 
beynəlxalq səviyyədə etiraf 
olunması olduqca qürurverici 
haldır. Hər birimiz bundan 
sonra da vətənimizin hərtərəfli 
yüksəlişi və xalqımızın intibahı 
üçün əlimizdən gələni etməyə 
borcluyuq. 

Söhbəti qələmə aldı: 
M.HACIXANLI, 

“Xalq qəzeti”

Nuridə Allahyarova qeyd edib ki, 
sərnişinlərin istifadəsinə qurumun apardığı 
monitorinqlərin nəticəsi olaraq yeni xətlər 
təqdim ediləcək: “Dekabrın 17-dən etibarən 
Cocuq Mərcanlı istiqamətinə Gəncə, Sum-
qayıt və Mingəçevirdən müntəzəm marşrut 
xətləri fəaliyyət göstərəcək. “Gəncə-Cocuq 
Mərcanlı” marşrutu üzrə avtobusların ilk 
yoladüşməsi dekabrın 17-si saat 10:30-da 
başlayacaq. Son dayanacaq Cocuq Mərcanlı 
olmaqla marşrut xətlərinin hərəkət sxemi 
Gəncə, Yevlax, Ağcabədi, Beyləqan, Hora-
diz olacaq”.

N.Allahyarova bildirib ki, “Mingəçevir-
Cocuq Mərcanlı” marşrutu üzrə avtobusların 
ilk yoladüşmə saatı 09:00-da, qeyd olunan 
xətt üzrə dayanacaqlar Mingəçevir, Yev-
lax, Bərdə, Ağcabədi, Beyləqan, Füzuli, 
Cocuq Mərcanlı, habelə “Sumqayıt-Cocuq 

Mərcanlı” marşrutu üzrə avtobusların ilk 
yoladüşmə saatı 08:30-da olmaqla marşrut 
xətləri üzrə hərəkət sxemi Sumqayıt, Hacı-
qabul, Sabirabad, Saatlı, İmişli, Bəhramtəpə, 
Daşburun, Əhmədbəyli, Horadiz, Cocuq 
Mərcanlı kəndidir.

Gəncə–Cocuq Mərcanlı marşrutu üzrə 
hərəkət trayektoriyasının uzunluğu 268 
km, Mingəçevir–Cocuq Mərcanlı marşrutu 
üzrə 247 km, Sumqayıt–Cocuq Mərcanlı 
istiqaməti üzrə isə 363 km-dir.

Qeyd edək ki, Cocuq Mərcanlı kəndində 
508 nəfər sakin yaşayır.

 “Xalq qəzeti”

Azərbaycanın böyük uğuru  
Bu günlərdə Azərbaycanın daha bir 

reytinq siyahısında layiqli yer tutduğu 
haqqında məlumat aldıq. ABŞ-ın “U. S. 
News & World Report” jurnalı 2019-
cu ildə dünyanın ən güclü ölkələrinin 
reytinq siyahısını açıqlayıb. Siyahı 
ABŞ-ın ən nüfuzlu siyasi nəşrlərindən 
birinin saytında dərc edilib. Pensilvaniya 
Universitetinin “BAV Group и Wharton 
School” qrupunun analitikləri tərəfindən 
tərtib edilmiş siyahı hazırlanarkən 
əsasən ölkələrin iqtisadi vəziyyəti, hərbi 
gücü, siyasi təsir dairəsi, dünyada 
liderliyi, habelə beynəlxalq təşkilatlara 
üzvlük və iştirakı da daxil olmaqla bir 
sıra mühüm amillər nəzərə alınıb.

Reytinq siyahısında Azərbaycan 45-
ci yerdə qərarlaşıb. Təbii ki, tərtibçilər 
ölkəmizi cari ildə əldə etdiyi uğurlara 
görə bu yerə layiq görüblər. Siyahı 
ilə tanışlıqdan məlum olur ki, ötənilki 
nailiyyətlərimizlə bir neçə Avropa 
ölkəsini – Xorvatiya, Çexiya, Latviya, 
Rumıniya, Slovakiya, Sloveniya, Estoni-
ya və Portuqaliyanı geridə qoya bilmişik. 
Şübhəsiz ki, bu, Azərbaycan Prezidenti 
İlham Əliyevin rəhbərliyi ilə son illərdə, 
xüsusən 2019-cu ildə həyata keçiril-
miş genişmiqyaslı islahatlara verilən 
dəyərdir. 

Dövlət başçımız ölkəmizin inkişafı 
naminə yorulmadan çalışır. Dövlət 

qurumlarında, Prezident Administrasiya-
sında, Nazirlər Kabinetində ciddi struk-
tur islahatları aparılıb, Milli Məclis bura-
xılıb və yeni seçkilər təyin edilib. Keçən 
il həyata keçirilmiş inqilabi xarakterli 
sosial islahatlar təkcə Azərbaycanda 
deyil, bütün dünyada rezonans do-
ğurub. Əminik ki, islahatlar bundan 
sonra da davam edəcək və beynəlxalq 
reytinqlərdə daha yüksək pillələrə qalxa 
biləcəyik. 

Teymur ZEYNALOV,  
iqtisad elmləri üzrə 

fəlsəfə doktoru, dosent

“Azərbaycan Sənaye 
Korporasiyası” ASC-nin 
və Britaniya Standartlar 
İnstitutunun Azərbaycandakı 
nümayəndəliyinin əməkdaşları 
arasında işgüzar görüş 
keçirilib.

ASC-dən verilən məlumatda bildi-
rilir ki, görüş zamanı korporasiyanın 
baş direktoru Kamran Nəbizadə və 
nümayəndəliyin ölkəmizdəki rəhbəri 
Səlim Səlimzadə iki ölkə arasında 
iqtisadi-ticari əməkdaşlığın inkişa-
fı, beynəlxalq standartların biznes 
əlaqələrinə verə biləcəyi töhfələr və 
Britaniya Standartlar İnstitutunun 
“Azərbaycan Sənaye Korporasiyası” 
ASC üçün səmərəli ola biləcək xidmətlər 
haqqında daha ətraflı məlumatlar hazır-
laması barədə müzakirələr aparıblar.

Ölkəmizdə qonaq olan Britaniya 
Standartlar İnstitutunun Standartların in-
kişafı şöbəsinin müdiri cənab Çarlz Korri 
öz növbəsində təmsil etdiyi qurumun 
fəaliyyəti və göstərdiyi xidmətlər haqqın-
da danışıb.

Korporasiyanın strukturu, fəaliyyəti, 
tərkibində olan törəmə müəssisələr 
barəsində ətraflı məlumat verən baş 
direktor Kamran Nəbizadə qeyd edib ki, 
ölkədə qeyri-neft sektorunun inkişafına 

öz töhfəsini vermək, bu sektorda bəlli 
yerə və çəkiyə malik olmaq korpora-
siyanın əsas məramlarından biridir. 
Korporasiyanın rəhbəri çıxışı zamanı 
onu da əlavə edib ki, fəaliyyət müddəti 
ərzində “Azərbaycan Sənaye Kor-
porasiyası” ASC sənaye məhsulları 
istehsalının həcminin artırılmasına və 
keyfiyyətinin yüksəldilməsinə, ölkədə, 
əsasən də regionlarda yeni iş yerlərinin 
açılması yolu ilə əhalinin maddi rifahının 
yüksəldilməsinə yönəlmiş silsilə tədbirlər 
həyata keçirib.

Görüşün sonunda “Azərbaycan 
Sənaye Korporasiyası” ASC və Britani-
ya Standartlar İnstitutunun Azərbaycan 
nümayəndəliyinin əməkdaşları arasında 
birgə müzakirələrin davam etdirilməsi 
haqqında razılaşma əldə olunub.

Britaniya Standartlar İnstitutu ilə ya-
xından əməkdaşlıq çərçivəsində korpo-
rasiya səmərəli biznes əlaqələri qurmaq 
və işgüzar münasibətləri genişləndirmək 
imkanı əldə edəcəkdir.

Samirə ƏLIYEVA, “Xalq qəzeti”

Reytinq siyahısı əsasən beş 
cəhət üzrə-iqtisadi vəziyyəti, siyasi 
təsir dairəsi, hərbi gücü, dünyada 
liderliyi, beynəlxalq təşkilatlarda 
üzvlüyü və iştirakına əsasən tərtib 
olunub. 

Siyahıya rəhbərlik edən ABŞ 
dünyanın ən güclü iqtisadi və hərbi 
büdcəsinə malikdir. Belə ki, “U. S. 
News & World Report” jurnalı qeyd 

edir ki, ABŞ 2017-ci ildə hərbi texni-
ka və heyətə 610 milyard dollardan 
çox vəsait xərcləyib. Lider ölkə 
2017-ci ildə 35 milyard dollardan 
bir az çox iqtisadi və təxminən 15 
milyard dollarlıq hərbi məsələlər 
üçün xərcləyib. 

Qardaş Türkiyə Respublikası isə 
reytinq siyahısında dünyanın 16-cı 
ən güclü ölkəsi kimi müəyyən edilib. 

 Bundan əvvəl də ölkəmiz bir 
sıra beynəlxalq sorğu və reytinq 
siyahılarında qabaqcıl yerlərdə 
qərarlaşıb. Bu göstəricilərin davamlı 
xarakter alması bir daha ölkəmizin 
ictimai-siyasi, iqtisadi və sosial 
siyasətinin, uğurlu xarici və daxili 
siyasətinin nəticəsinin bəhrəsidir. 

Reytinq siyahısında 
Azərbaycanın göstəriciləri arasında 
ümumdaxili məhsul 40,7 milyard 

dollar, alıcılıq qabiliyyəti pariteti 
ilə dəyərləndirilən ümumi daxili 
məhsul 17,529 dollardır.

Bu gün Azərbaycanın həyata 
keçirdiyi beynəlxalq və regio-
nal enerji və iqtisadi layihələr, 
beynəlxalq tədbirlərə evsahib-
liyi etməsi, bir sıra beynəlxalq 
təşkilatların fəal üzvlərindən olma-

sı, hətta Qoşulmama Hərəkatı kimi 
dünyanın BMT-dən sonra ikinci ən 
böyük təşkilatına sədrlik etməsi kimi 
çoxsaylı faktlar ölkəmizin təkcə regi-
onda deyil, beynəlxalq arenada da 
yüksək nüfuzuna müsbət təsir edir.

Reytinq siyahısında nəzərə alı-
nan liderlik məsələsi haqqında onu 
demək olar ki, bu gün Azərbaycan 

xalqının dəstəyi ilə seçilmiş Pre-
zident İlham Əliyevin çoxşaxəli 
fəaliyyəti vətəndaşlar tərəfindən 
birmənalı şəkildə dəstəklənir. Prezi-
dent daim paytaxtda və regionlara 
səfərlərdə vətəndaşlarla görüşür, 
onların vəziyyəti və qayğıları ilə ma-
raqlanır, zəruri qərarlar verir. Təkcə 
keçən il Şamaxıda baş vermiş 
zəlzələ nəticəsində evlərinə ziyan 
dəymiş vətəndaşlara Prezident 

İlham Əliyevin və Birinci vitse-pre-
zident Mehriban Əliyevanın diqqəti, 
onlarla səmimi görüşü və hərtərəfli 
dəstəyi bir daha ölkə başçısının 
lider olaraq hər an xalqın yanında 
olduğunu göstərir. 

 Vətəndaşın hər an ölkə başçı-
sının dəstəyini hiss etməsi, ona eti-
madı liderə olan inamından və onun 
yüksək nüfuzundan xəbər verir.

İqtisadi və siyasi nüfuz 
məsələsinə gəlincə, bu gün 
Azərbaycanın hər mənada nüfu-
zu yüksəldikcə, onun mövqeyi də 
güclənir. Prezident İlham Əliyevin 
uzaqgörən və səmərəli fəaliyyətinin 
nəticəsidir ki, ölkəmiz qonşular 
başda olmaqla, Qərb və Şərq 

ölkələri ilə uğurla əməkdaşlıq edir, 
müxtəlif istiqamətlərdə əlaqələri 
genişləndirir. Bunun nəticəsidir ki, 
ölkəmizin istər türk dünyasında, 
istər İslam ölkələri arasında, eləcə 
də, bütövlükdə Qərbdə yüksək 
nüfuzu və çəkisi var. Azərbaycan 
dövləti Şərq və Qərb sivilizasiyasını 
özündə cəmləşdirdiyindən onun 
apardığı sülhməramlı və müsbət 
siyasət ölkəmizə yeni müttəfiqlər 

və dost ölkələr qazandırır ki, bu da 
Azərbaycanı dəstəkləyən ölkələrin 
artması deməkdir. 

Respublikamız artıq siya-
si güclər tərəfindən də strateji 
əhəmiyyətli, eləcə də etibarlı 
ölkələrdən sayılır. Belə olmasaydı, 
Rusiya və NATO-nun hərbi general-
larının görüşü Bakıda keçirilməzdi. 
Beynəlxalq medianın da diqqətində 
olan bu strateji əhəmiyyətli 
görüşlərin keçirilməsi üçün Bakının 
seçilməsi ölkəmizə olan etimadın 
və dövlətimizin geosiyasi çəkisinin 
nəticəsidir. Bir sözlə, Azərbaycan 
təkcə etibarlı tərəfdaş deyil, həm də 
təhlükəsiz məkandır.

Ölkənin iqtisadi nüfuzu da son 

illər yüksək sürətlə artmaqda da-
vam edir. Bakı–Tbilisi–Qars dəmir 
yolu xəttinin açılması, Cənub Qaz 
Dəhlizinin əsas hissələrindən olan 
TANAP və TAP layihələrinin uğurlu 
icrası kimi layihələr Azərbaycanı 
həm enerji, həm də geostrateji 
logistika mərkəzlərindən birinə 
çevirib. Qeyri-neft sektoruna ayrılan 
diqqətin və dəstəyin nəticəsidir ki, 
ölkəmizdə əvvəllər populyar olan 

üzümçülük, şərabçılıq, pambıqçılıq, 
baramaçılıq kimi müxtəlif sahələr 
yenidən dirçəldilir, iqtisadi inkişaf 
nəticəsində əhalinin sosial rifahı 
daha da yaxşılaşır. Əhalinin sosial 
rifahı, eləcə də qayğıya ehtiyacı 
olan kəsimi--şəhid ailələri, qaçqın 
və məcburi köçkünlər daim dövlətin 
qayğısı ilə əhatə olunur. 

Ölkənin müstəqilliyinin və ərazi 
bütövlüyünün qorunmasının qarantı 
olan ordunun maddi-texniki baza-
sının daha da yaxşılaşdırılması, 
müasir silah və hərbi texnikanın 
alınması, müxtəlif ölkələrlə uğurlu 
hərbi əməkdaşlıq da daim diqqət 
mərkəzindədir. Azərbaycanın 
hərbi nüfuzunun nəticəsidir ki, 

ölkəmiz artıq həm də regional 
hərbi təlimlərə evsahibliyi edir. Bu 
il Silahlı Qüvvələrin Hərb Oyunları 
Mərkəzində Azərbaycan, Türkiyə 
və Gürcüstan hərbi qulluqçularının 
iştirakı ilə “Eternity-2019” kompüter 
dəstəkli komanda qərargah təlimi, 
“Mustafa Kamal Atatürk–2019” 
Azərbaycan–Türkiyə döyüş atışlı 
birgə taktiki təlimləri, Naxçıvanda 
iki ölkənin Silahlı Qüvvələrinin 

“Sarsılmaz qardaşlıq–2019” birgə 
döyüş atışlı taktiki təlimlərinin uğurla 
keçirilməsi dövlətimizin hərbi gücü-
nün göstəriciləridir.

ABŞ-ın nüfuzlu “U. S. News & 
World Report” jurnalında dərc olun-
muş reytinq siyahısında dünyanın 
ən güclü ölkələri arasında işğalçı 
Ermənistanın olmaması qonşu 
ölkənin işğalçılıq siyasətinə görə, 
uçuruma yuvarlandığını, iqtidarın 
cəmiyyəti boş vədlərlə aldatdığını 
sübut edir.

Əfsanə BAYRAMQIZI,  
“Xalq qəzeti”

ABŞ-ın nüfuzlu “U. S. News & World Report” jurna-
lında dərc olunmuş reytinq siyahısında dünyanın 

ən güclü ölkələrinin adları açıqlanıb. Azərbaycan səksən ölkə 
arasında 45-ci yerdə qərarlaşıb. Reytinq siyahısı Pensilva-
niya Universitetinin Wharton biznes məktəbinin, BAV Group 
və VMLY&R qlobal marketinq kommunikasiyası şirkətinin 
mütəxəssisləri tərəfindən keçirilmiş sorğulara əsasən tərtib 
edilib. İyirmi mindən çox respondent arasında keçirilmiş sor-
ğuda dünyanın ən güclü 80 ölkəsi müəyyən edilib. İlk yerdə 
ABŞ, sonuncu yerdə isə Estoniyadır. İlk onluğa ABŞ, Rusiya, 
Çin, Almaniya, Böyük Britaniya, Fransa, Yaponiya, İsrail, 
Səudiyyə Ərəbistanı Krallığı, Koreya Respublikası daxildir.

Beynəlxalq reytinq güzgüsündə

Bu günlərdə Amerikanın “U.S.News & 
World Report” jurnalı 2019-cu ildə dünya-
nın ən güclü ölkələrinin reytinq siyahısını 
açıqlayıb. Siyahı Pensilvaniya Universiteti-
nin “BAV Group и Wharton School” Qru-
punun analitikləri tərəfindən tərtib edilib.

Azərbaycan son 16 ildə sürətli inkişaf yolu keçib. Ölkədə həyata 
keçirilən islahatlar, eləcə də böyük infrastruktur layihələri ölkənin 
kifayət qədər müasirləşməsi ilə nəticələnib. Əldə olunmuş müsbət 

nəticələrdən biri də budur ki, əhalinin sosial müdafiəsinin yaxşılaşdırıl-
ması sahəsində inqilabi addımlar atılıb. Bütün bunlar beynəlxalq aləmdə 
ölkəmizin nüfuzunu yüksəldib. Artıq bir sıra nüfuzlu beynəlxalq rey-
tinq agentliklərinin tərtib etdikləri siyahılarda Azərbaycan ön sıralarda 
qərarlaşır. 

Cocuq Mərcanlıya 
ilk marşrut xətti açılır 

Nəqliyyat, Rabitə və Yüksək Texnologiyalar Nazirliyi yanın-
da Dövlət Avtomobil Nəqliyyatı Xidmətinin mətbuat xidmətinin 
rəhbəri Nuridə Allahyarova bildirib ki, Cocuq Mərcanlı 
istiqamətində marşrut açılır.

“Azərbaycan Sənaye Korporasiyası” 
ASC-də işgüzar görüş 

Azərbaycan dünyanın ən güclü dövlətləri arasındadır
ABŞ-ın “U. S. News & World Report” jurnalının reytinq siyahısında ölkəmiz 45-ci yerdədir

17 dekabr 2019-cu il, çərşənbə axşamı10




